К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да
найӧс уджӧдан юкӧнын дінмуын канму контроль (дӧзьӧр) йылысь положение вынсьӧдӧм йылысь
«Россия Федерацияын канму контроль (дӧзьӧр) да муниципальнӧй контроль йылысь» Федеральнӧй оланпасын 3 статьялӧн 2 юкӧнса 3 пункт серти Коми Республикаса Веськӧдлан котыр шуис:
1. Вынсьӧдны Техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь положение (водзӧ – Положение) содтӧд серти.
2. Лыддьыны вынтӧмӧн «Коми Республикаын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму дӧзьӧр котыртан да збыльмӧдан пӧрадок вынсьӧдӧм йылысь» Коми Республикаса Веськӧдлан котырлысь 2020 во ӧшым тӧлысь 28 лунся 669 №-а шуӧм.
3. Тайӧ шуӧмыс вынсялӧ 2022 вося сора тӧлысь 3 лунсянь, Положениелӧн 11 пункт кындзи, мый вынсялӧ 2023 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                     И. Булатов
Сыктывкар
2021 вося кӧч тӧлысь 29 лун
477 №
ВЫНСЬӦДӦМА
Коми Республикаса Веськӧдлан котырлӧн
2021 во кӧч тӧлысь 29 лунся 477 №-а шуӧмӧн
(содтӧд)
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь 
ПОЛОЖЕНИЕ
І. Панас
1. Тайӧ Положениеыс урчитӧ Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) котыртан да збыльмӧдан пӧрадоксӧ (водзӧ – дінмуын канму дӧзьӧр).
2. Дінмуын канму дӧзьӧр котыртігӧн да збыльмӧдігӧн вӧдитчӧны «Россия Федерацияын канму контроль (дӧзьӧр) да муниципальнӧй контроль йылысь» Федеральнӧй оланпаслӧн нормаясӧн (водзӧ – 248-ФЗ №-а Федеральнӧй оланпас) аслыспӧлӧслунъяссӧ тӧд вылӧ босьтӧмӧн, кутшӧмъясӧс урчитӧма техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын Россия Федерацияса нормативнӧй инӧда актъясӧн да на серти примитӧм мукӧд нормативнӧй инӧда актӧн.
3. Тайӧ Положение могъясын вӧдитчӧны 248-ФЗ №-а Федеральнӧй оланпасын да техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын Россия Федерацияса нормативнӧй инӧда актъясын индӧм вежӧртасъясын кыввежӧртасъясӧн.
4. Дінмуын канму дӧзьӧр улӧ веськаланторйӧн лоӧ:
1) юридическӧй кывкутысьясӧн, налӧн юрнуӧдысьясӧн да мукӧд чина йӧзӧн, асшӧр уджалысьясӧн, найӧс уполномочитӧм петкӧдлысьясӧн, а сідзжӧ торъя йӧзӧн корӧмъясӧ кутчысьӧм:
а) кутшӧмъясӧс урчитӧма Россия Федерацияса Веськӧдлан котырӧн техника боксянь ас вынӧн мунан машинаяс да мукӧд сикас техника видзӧдӧм да найӧс уджӧдӧм дорӧ;
б) кутшӧмъясӧс урчитӧма актъясӧн, кутшӧмъяс лӧсьӧдӧны Евразияса экономическӧй союзлысь инӧдсӧ, а сідзжӧ юридическӧй кывкутысьясӧн да асшӧр уджалысьясӧн, кодъяс лоӧны ас вынӧн мунан машинаяс да мукӧд сикас техника вӧчысьясӧн, ас вынӧн мунан машинаяслысь да мукӧд сикас техникалысь паспортъяс сетан да оформитан пӧрадок дорӧ, а сідзжӧ ас вынӧн мунан машинаяслысь да мукӧд сикас техникалысь электроннӧй паспортъяс оформитан пӧрадок дорӧ Россия Федерацияса Веськӧдлан котырлӧн нормативнӧй инӧда актъясӧн;
в) кутшӧмъясӧс вынсьӧдӧма Россия Федерацияса Президентлӧн актъясӧн ас вынӧн мунан машинаяслӧн да мукӧд сикас техникалӧн мобилизационнӧя дасьлун серти, кутшӧмъясӧс сетӧны Россия Федерацияса Вооружённӧй Вынъяслы, мукӧд войскалы, воинскӧй формированиеяслы да органъяслы, а сідзжӧ военнӧй кад кежлӧ лӧсьӧдан торъя формированиеяслы налӧн эмлун да уджсӧ вӧчны дасьлун юкӧнын;
2) торъя йӧзӧн, кодъяс оз лоны асшӧр уджалысьясӧн, ас вынӧн мунан машинаяс да мукӧд сикас техника киын кутысьяслысь гражданскӧй кывкутӧмсӧ страхуйтӧм дорӧ корӧмъясӧ кутчысьӧм, кутшӧмъясӧс урчитӧма «Транспорт средствояс киын кутысьяслысь гражданскӧй кывкутӧмсӧ быть страхуйтӧм йылысь» Федеральнӧй оланпасӧн (водзӧ ӧтлаын – быть колана корӧмъяс);
3) контроль (дӧзьӧр) збыльмӧдан мероприятиеяслӧн бӧртасъяс серти примитан помшуӧмъяссӧ олӧмӧ пӧртӧм.
5. Дінмуын канму дӧзьӧр улӧ веськалӧм объектъясӧн (водзӧ – контроль (дӧзьӧр) улӧ веськалӧм объект) лоӧны:
1) юридическӧй кывкутысьяслӧн, асшӧр уджалысьяслӧн, найӧс уполномочитӧм петкӧдлысьяслӧн, торъя йӧзлӧн (водзӧ – контроль улӧ веськалӧм йӧз) удж, вӧчӧмторъяс (вӧчтӧмтор), кутшӧмъяс серти колӧ кутчысьны быть колана корӧмъясӧ;
2) контроль улӧ веськалӧм йӧзлӧн удж бӧртасъяс, сы лыдын прӧдукция (тӧвар), уджъяс да услугаяс, кутшӧмъяс дорӧ индӧма быть колана корӧмъяссӧ;
3) ас вынӧн мунан машинаяс да мукӧд сикас техника, кутшӧмъясӧс киын кутӧны да (либӧ) кутшӧмъясӧн вӧдитчӧны контроль улӧ веськалӧм йӧз.
Контроль (дӧзьӧр) улӧ веськалӧм объектъяс серти учётсӧ могмӧдӧны контроль улӧ веськалӧм йӧзлысь реестр нуӧдӧмӧн, кодъяс серти нуӧдӧны контроль (дӧзьӧр) збыльмӧдан мероприятиеяссӧ.
6. Дінмуын канму дӧзьӧр збыльмӧдысь Коми Республикаса олӧмӧ пӧртысь власьт органӧн лоӧ Коми Республикаса стрӧитчан, оланін да техническӧй дӧзьӧр (контроль) служба (водзӧ – Служба).
Контроль (дӧзьӧр) збыльмӧдан мероприятиеяссӧ веськыда олӧмӧ пӧртӧны карын(-ъясын)/районын(-ъясын) техника боксянь ас вынӧн мунан машинаяс да мукӧд сикас техника видзӧдан канму инспекцияяс, кодъяс  лоӧны Службалӧн мутас органъясӧн (водзӧ – инспекция). 
Контроль (дӧзьӧр) збыльмӧдан мероприятиеяс нуӧдӧмсӧ котыртӧ да найӧс олӧмӧ пӧртӧм бӧрся контрольсӧ збыльмӧдӧ техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын канму дӧзьӧр збыльмӧдӧмсӧ котыртан да сы бӧрся мониторинг нуӧдан юкӧн, коді лоӧ Службалӧн тэчас юкӧдулӧн.
7. Дінмуын канму дӧзьӧрсӧ вермӧны збыльмӧдны татшӧм чина йӧз: 
а) Службаӧн юрнуӧдысь (юрнуӧдысьӧс вежысь);
б) «юрнуӧдысьяс» категория чинъяслӧн нуӧдысь да юралысь группаӧ, «специалистъяс» категория чинъяслӧн медыджыд да нуӧдысь группаӧ пырысьяс да кодъяслӧн чина уджаланартъясӧн урчитӧма дінмуын канму дӧзьӧр збыльмӧдӧмсӧ (водзӧ – инспектор).
Дінмуын канму дӧзьӧр збыльмӧдӧм серти контроль (дӧзьӧр) збыльмӧдан мероприятиеяс нуӧдӧм йылысь помшуӧмъяс примитӧм вылӧ  уполномочитӧма Службаӧн юрнуӧдысьӧс (юрнуӧдысьӧс вежысьӧс).
8. Инспекторлӧн дінмуын канму дӧзьӧр збыльмӧдігӧн эмӧсь инӧдъяс, сійӧ пӧртӧ олӧмӧ кывкутана могъяс, кутчысьӧ дзескӧдӧмъясӧ да кутӧдъясӧ, кутшӧмъясӧс урчитӧма 248-ФЗ №-а Федеральнӧй оланпасӧн.
Инспекторлӧн аслас уджмогъяс серти да контроль (дӧзьӧр) збыльмӧдан вӧчӧмторъяс мындаын контроль (дӧзьӧр) збыльмӧдан мероприятие нуӧдігӧн эмӧсь инӧдъяс, кутшӧмъясӧс урчитӧма 248-ФЗ №-а Федеральнӧй оланпасӧн.
9. Службаса чина йӧз кывкутӧны налы сетӧм уджмогъяс збыльмӧдтӧм либӧ абу колана ногӧн збыльмӧдӧм вӧсна Россия Федерацияса оланпастэчас серти. 
10. Документъяссӧ, заявлениеяссӧ, шыӧдчӧмъяссӧ да норасьӧмъяссӧ ыстӧны Службаӧ да найӧ воӧны Службаӧ 248-ФЗ №-а Федеральнӧй оланпасӧн урчитӧм пӧрадокын.
11. Службаса чина йӧзлысь помшуӧмъяссӧ да вӧчӧмторъяссӧ (вӧчтӧмторсӧ) вермӧны обжалуйтны ёрд пӧрадокын Россия Федерацияса оланпастэчас серти сӧмын найӧс ёрдӧдз обжалуйтӧм бӧрын, сэтшӧм случайяс кындзи, кор помшуӧмъяссӧ, вӧчӧмторъяссӧ (вӧчтӧмторсӧ) ёрдын обжалуйтӧны граждана, кодъяс оз нуӧдны предпринимательство удж.
ІІ. Дінмуын канму дӧзьӧр збыльмӧдігӧн оланпасӧн видзан донаторъяслы 
лёктор (ущерб) вӧчан рискъясӧн веськӧдлӧм
12. Дінмуын канму дӧзьӧр збыльмӧдігӧн Служба пыртӧ контроль (дӧзьӧр) улӧ веськалӧм объектъяссӧ лёктор (ущерб) вӧчан рисклӧн татшӧм категорияяс пӧвстысь ӧтиӧ (водзӧ – риск категорияяс): 
ыджыд риск;
тӧдчана риск;
шӧр риск;
шӧркодь риск;
ичӧт риск. 
Контроль (дӧзьӧр) улӧ веськалӧм объектлы риск категория сетӧмкӧд йитӧдын контроль улӧ веськалӧм йӧз серти контроль (дӧзьӧр) збыльмӧдан планӧвӧй мероприятиеяссӧ нуӧдӧны татшӧм тшӧкыдлунӧн: 
ыджыд да тӧдчана риск категорияяс серти – 4 вонас ӧтчыдысь оз гежӧдджыка да 2 вонас ӧтчыдысь оз тшӧкыдджыка;
шӧр да шӧркодь риск категорияяс серти – 6 вонас ӧтчыдысь оз гежӧдджыка да 3 вонас ӧтчыдысь оз тшӧкыдджыка.
Ичӧт риск категорияӧ пыртӧм контроль (дӧзьӧр) улӧ веськалӧм объектъяс серти контроль (дӧзьӧр) збыльмӧдан планӧвӧй мероприятиеяссӧ оз нуӧдны.
13. Контроль (дӧзьӧр) улӧ веськалӧм объектъяссӧ урчитӧм риск категорияӧ пыртӧны дінмуын канму дӧзьӧр збыльмӧдігӧн контроль (дӧзьӧр) улӧ веськалӧм объектъяссӧ риск категорияясӧ пыртан муртӧсъяс подув вылын (водзӧ – риск серти муртӧсъяс) тайӧ Положение дорӧ 1 №-а содтӧд серти.
14. Контроль (дӧзьӧр) улӧ веськалӧм объектсӧ риск категорияяс лыдысь ӧтиӧ пыртӧ Служба сылысь характеристикаяссӧ урчитӧм риск серти муртӧсъяскӧд ӧтластитӧм подув вылын.
Контроль (дӧзьӧр) улӧ веськалӧм объектсӧ риск категорияясӧ пыртӧны Службаӧн юрнуӧдысьлӧн (юрнуӧдысьӧс вежысьлӧн) помшуӧм серти.
Сэк, кор контроль (дӧзьӧр) улӧ веськалӧм объектсӧ Служба абу пыртӧма урчитӧм риск категорияӧ, сійӧс лыддьӧны ичӧт риск категорияӧ пыртӧмаӧн.
Сэк, кор выль пӧв видлалӧны контроль (дӧзьӧр) улӧ веськалӧм объектсӧ риск категорияяс лыдысь ӧтиӧ пыртӧм йылысь помшуӧмсӧ, риск категория вежӧм йылысь помшуӧмсӧ примитӧ Службаӧн юрнуӧдысь (юрнуӧдысьӧс вежысь). 
Службалы контроль (дӧзьӧр) улӧ веськалӧм объектлӧн мӧд риск категориялӧн риск серти муртӧсъяслы лӧсялӧм йылысь либӧ риск серти муртӧсъяс вежӧм йылысь тӧдмӧгъяс воан лунсянь вит уджалан лун чӧжӧн колӧ примитны индӧм контроль (дӧзьӧр) улӧ веськалӧм объектлысь риск категориясӧ вежӧм йылысь помшуӧм.
Контроль улӧ веськалӧм морт вермӧ сетны Службаӧ сыӧн збыльмӧдан уджлысь риск категория вежӧм йылысь заявлениесӧ сэк, кор сійӧ лӧсялӧ мӧд риск категорияӧ пыртӧм вылӧ риск серти муртӧсъяслы.
Контроль улӧ веськалӧм йӧзкӧд йитчытӧг дінмуын канму дӧзьӧр збыльмӧдігӧн мероприятиеяссӧ нуӧдӧны квайт тӧлысьнас ӧтчыдысь.
15. Быть колана корӧмъяс торкалан риск серти индикаторъяссӧ урчитӧма тайӧ Положение дорӧ 2 №-а содтӧдӧн.
ІІІ. Оланпасӧн видзан донаторъяслы лёктор (ущерб) вӧчан рискъясысь профилактика
16. Сы могысь, медым ышӧдны контроль улӧ веськалӧм йӧзӧс быть колана корӧмъясӧ кывкутӧмӧн кутчысьӧм вылӧ, бырӧдны условиеяссӧ, помкаяссӧ да факторъяссӧ, кутшӧмъяс вермӧны вайӧдны быть колана корӧмъяс торкалӧмӧдз, лӧсьӧдны контроль улӧ веськалӧм йӧзлы быть колана корӧмъяс йылысь юӧртӧм вылӧ условиеяс, унджык юӧртны наӧ кутчысянногъяс йылысь, Служба нуӧдӧ профилактика мероприятиеяс оланпасӧн видзан донаторъяслы лёктор (ущерб) вӧчан рискъясысь профилактика уджтас серти, кутшӧмӧс Службаӧн юрнуӧдысь вынсьӧдӧ быд во (водзӧ – лёктор вӧчан рискъясысь профилактика уджтас).
Лёктор вӧчан рискъясысь профилактика серти вынсьӧдӧм уджтассӧ йӧзӧдӧны «Ӧтуввез» юӧртан да телекоммуникация везйын Службалӧн официальнӧй сайтын (водзӧ – «Ӧтуввез» вез).
17. Служба нуӧдӧ татшӧм профилактика мероприятиеяс: 
1) юӧрӧн могмӧдӧм;
2) инӧдӧн вӧдитчан практикасӧ ӧтвывтӧм;
3) ӧлӧдантор йылысь юӧртӧм;
4) консультируйтӧм;
5) профилактика визит.
Юӧртӧны «Ӧтуввез» везйын Службалӧн официальнӧй сайтын, йӧзӧс юӧртан средствоясын 248-ФЗ №-а Федеральнӧй оланпасӧн урчитӧм тӧдмӧгъяссӧ йӧзӧдӧмӧн.
18. Служба могмӧдӧ дінмуын канму дӧзьӧр збыльмӧдӧм серти инӧдӧн вӧдитчан практика быд во ӧтвывтӧмсӧ.
Инӧдӧн вӧдитчан практика ӧтвывтан кывкӧртӧдъяс серти Служба могмӧдӧ доклад дасьтӧмсӧ, кытчӧ пырӧны Службалӧн инӧдӧн вӧдитчан практика ӧтвывтан бӧртасъяс (водзӧ – инӧдӧн вӧдитчан практика йылысь доклад).
Служба могмӧдӧ инӧдӧн вӧдитчан практика йылысь доклад бала йӧзкӧд ӧтув видлалӧмсӧ ӧнія вося урасьӧм тӧлысь 28 лунысь оз сёрджык кадколастӧ. Доклад баласӧ колӧ йӧзӧдны «Ӧтуввез» везйын Службалӧн официальнӧй сайтын йӧзкӧд ӧтув видлалӧмъяс нуӧдан кадпасӧдз 14 лун водз.
Инӧдӧн вӧдитчан практика йылысь докладсӧ йӧзкӧд ӧтув видлалӧмъяс нуӧдан лунсянь ӧти тӧлысь чӧжӧн вынсьӧдӧны Службаӧн юрнуӧдысьлӧн тшӧктӧдӧн да вынсьӧдан лунсянь ӧти уджалан лун чӧжӧн йӧзӧдӧны «Ӧтуввез» везйын Службалӧн официальнӧй сайтын.
19. Сэк, кор Службалӧн эмӧсь быть колана корӧмъяс торкавны дасьтысьӧм йылысь либӧ торкалӧмъяслӧн признакъяс йылысь тӧдмӧгъяс, да (либӧ) сэк, кор абуӧсь эскӧдӧм мыччӧдъяс сы йылысь, мый быть колана корӧмъяс торкалӧмыс вӧчис лёктор (ущерб) оланпасӧн видзан донаторъяслы либӧ артмӧдіс оланпасӧн видзан донаторъяслы лёктор (ущерб) вӧчан грӧз, Служба юӧртӧ контроль улӧ веськалӧм мортлы быть колана корӧмъяс торкавны позьтӧмлун йылысь ӧлӧдантор да вӧзйӧ контроль улӧ веськалӧм мортлы примитны быть колана корӧмъясӧ кутчысьӧмсӧ могмӧдан мераяс.
Быть колана корӧмъяс торкавны позьтӧмлун йылысь ӧлӧданторйӧ колӧ пыртны лӧсялана быть колана корӧмъяс вылӧ индӧмъяс, найӧс урчитан нормативнӧй инӧда акт, а сідзжӧ юӧр сы йылысь, контроль улӧ веськалӧм мортлӧн буретш кутшӧм вӧчӧмторъяс (вӧчтӧмтор) вермӧны вайӧдны либӧ вайӧдӧны тайӧ корӧмъяссӧ торкалӧмӧдз, а сідзжӧ тайӧ корӧмъясӧ кутчысьӧмсӧ могмӧдан мераяс примитӧм йылысь вӧзйӧм да сэтчӧ оз вермы пырны контроль улӧ веськалӧм мортӧн тӧдмӧгъяс да документъяс сетны корӧм.
Контроль улӧ веськалӧм морт быть колана корӧмъяс торкавны позьтӧмлун йылысь ӧлӧданторсӧ босьтӧм бӧрын вермӧ сетны контролируйтысь органӧ индӧм ӧлӧдантор серти паныд кыв (водзӧ – паныд кыв).
Паныд кывйын индӧны контроль улӧ веськалӧм мортлысь ним, вот мынтысьлысь – юридическӧй кывкутысьлысь, асшӧр уджалысьлысь пас, контроль улӧ веськалӧм мортлы ыстӧм ӧлӧданторлысь кадпас да номер, контроль улӧ веськалӧм мортлӧн ӧлӧданторйын индӧм вӧчӧмторъяс (вӧчтӧмтор) серти, кутшӧмъяс вайӧдӧны либӧ вермӧны вайӧдны олысьясӧс да мутасъяс виччысьтӧмторъясысь видзан юкӧнын быть колана корӧмъяс торкалӧмӧдз, видзӧдлассӧ подулалӧм.
Паныд кыв видлалан бӧртасъяс серти Служба паныд кыв босьтан лунсянь 20 уджалан лун чӧжӧн примитӧ татшӧм помшуӧмъяс пиысь ӧтиӧс:
а) могмӧдӧ паныд кывсӧ индӧм ӧлӧданторсӧ дугӧдӧмӧн;
б) ӧткажитӧ паныд кывсӧ могмӧдӧмын.
Паныд кыв видлалан бӧртасъяс йылысь подулалӧм вочакывсӧ Служба ыстӧ паныд кыв сетысь контроль улӧ веськалӧм мортлы помшуӧм примитан лун бӧрын мунысь лунысь оз сёрджык гижӧмӧн да контроль улӧ веськалӧм мортлӧн кӧсйӧм серти электроннӧй формаын.
Быть колана корӧмъяс торкавны позьтӧмлун йылысь ӧлӧданторъяс серти учётсӧ нуӧдӧны быть колана корӧмъяс торкавны позьтӧмлун йылысь ӧлӧданторъяс серти учёт нуӧдан журнал нуӧдӧмӧн.
20. Службаса инспекторъяс контроль улӧ веськалӧм йӧзлӧн да найӧс петкӧдлысьяслӧн шыӧдчӧмъяс серти консультируйтӧны (сетӧны гӧгӧрвоӧдӧмъяс юалӧмъяс серти, кутшӧмъяс йитчӧмаӧсь дінмуын канму дӧзьӧр котыртӧмкӧд да збыльмӧдӧмкӧд). Консультируйтӧны дон босьттӧг.
Консультацияяссӧ сетӧны юрнуӧдысьяслы, мукӧд чина йӧзлы, контроль улӧ веськалӧм йӧзлӧн уполномочитӧм петкӧдлысьяслы устнӧя либӧ гижӧмӧн. 
Консультацияяссӧ сетӧны ас кежысь шыӧдчигӧн, телефон пыр йитчӧмӧн, электроннӧй пошта пыр, видеоконференцсвязь отсӧгӧн (сэк, кор Службалӧн эм техническӧй позянлун), гижӧм запрос босьтігӧн – гижӧмӧн гражданалысь шыӧдчӧмъяс видлалӧм йылысь Россия Федерацияса оланпастэчасӧн урчитӧм пӧрадокын, а сідзжӧ профилактика мероприятие, контроль (дӧзьӧр) збыльмӧдан мероприятие нуӧдігӧн.
Ас кежысь шыӧдчигӧн консультируйтан кадыс урчитсьӧ Службаӧн юрнуӧдысьӧн да колӧ, медым сійӧ вӧлі уджалан вежоннас нёль часысь эз этшаджык, сійӧс йӧзӧдӧны Службалӧн стенд вылын гражданалы восьса местаын, «Ӧтуввез» везйын Службалӧн официальнӧй сайтын. 
Контроль улӧ веськалӧм йӧзлы, кодъяс кӧсйӧны босьтны дінмуын канму дӧзьӧр котыртӧмкӧд да збыльмӧдӧмкӧд йитчӧм юалӧмъяс серти консультация, сетсьӧ сійӧс босьтан инӧдыс ӧчередь серти.
Гражданалӧн ас кежысь шыӧдчигӧн ӧчередьын виччысян кадыс оз вермы лоны 15 минутысь дырджык.
Консультация сетысь инспектор контроль улӧ веськалӧм мортлӧн либӧ сійӧс петкӧдлысьлӧн сӧгласлун бӧрын сетӧ быд сувтӧдӧм юалӧмлӧн сюрӧс серти устнӧй вочакыв либӧ сувтӧдӧм юалӧм серти помшуӧм примитны (гӧгӧрвоӧдӧмъяс сетны, юӧр сетны) уполномочитӧм орган йылысь, тайӧ органӧ шыӧдчан пӧрадок йылысь устнӧя гӧгӧрвоӧдӧм. 
Консультациялысь сюрӧссӧ гижӧны консультациялӧн учётнӧй карточкаӧ, кутшӧмлысь формасӧ вынсьӧдӧ Служба.
Служба нуӧдӧ консультацияяслӧн карточкаяслысь учётсӧ консультацияяслӧн карточкаяслысь журнал нуӧдӧмӧн, кутшӧмлысь формасӧ вынсьӧдӧ Служба.
Консультируйтан кывкӧртӧдъяс серти юӧрсӧ контроль улӧ веськалӧм йӧзлы да найӧс петкӧдлысьяслы гижӧмӧн оз сетны. Контроль улӧ веськалӧм морт вермӧ ыстыны гижӧм вочакыв сетӧм йылысь запрос «Россия Федерацияса гражданалысь шыӧдчӧмъяс видлалан пӧрадок йылысь» Федеральнӧй оланпасӧн урчитӧм кадколастъясӧ.
Консультируйтӧм дырйи инспекторлы быть колӧ кутчысьны юӧрлӧн гусялунӧ, кутшӧмӧн вӧдитчыны позянлунсӧ дзескӧдӧма Россия Федерацияса оланпастэчас серти.
Консультируйтӧм дырйи оз вермыны сетны юӧр, кытчӧ пырӧ контроль (дӧзьӧр) збыльмӧдан стӧч мероприятиесӧ, Службаса инспекторъяслысь, контроль (дӧзьӧр) збыльмӧдан мероприятиеын мукӧд участвуйтысьлысь помшуӧмъяссӧ да (либӧ) вӧчӧмторъяссӧ донъялӧм, а сідзжӧ контроль (дӧзьӧр) збыльмӧдан мероприятие серти нуӧдӧм экспертизалӧн, испытаниеяслӧн бӧртасъяс.
21. Инспектор нуӧдӧ профилактика визитсӧ контроль улӧ веськалӧм мортӧн удж збыльмӧданінын профилактика сёрни нуӧдӧмӧн либӧ видеоконференцсвязьӧн вӧдитчӧмӧн (сэк, кор Службалӧн эм техническӧй позянлун). Профилактика визит дырйи контроль улӧ веськалӧм мортлы юӧртӧны сылӧн уджкӧд йитчӧм быть колана корӧмъяс, риск серти муртӧсъяслы налӧн лӧсялӧм, подувъяс йылысь да риск категория чинтыны вӧзъян ногъяс йылысь, а сідзжӧ контроль (дӧзьӧр) збыльмӧдан мероприятиеяслӧн сикасъяс, сюрӧс да налӧн тшӧкыдлун йылысь, кутшӧмъясӧс нуӧдӧны контроль (дӧзьӧр) улӧ веськалӧм объект серти лӧсялана риск категорияӧ сійӧс пыртӧм вылӧ мыджсьӧмӧн. 
Профилактика визит дырйи инспектор вермӧ консультируйтны контроль улӧ веськалӧм мортӧс тайӧ Положениелӧн 20 пунктӧн урчитӧм пӧрадокын.
Профилактика визитъяссӧ вермӧны нуӧдны став риск категория серти контроль (дӧзьӧр) улӧ веськалӧм объектъяс серти контроль улӧ веськалӧм йӧзкӧд сёрнитчӧмӧн.
Профилактика визитъяссӧ быть колӧ нуӧдӧны контроль (дӧзьӧр) улӧ веськалӧм объектъяс серти, кутшӧмъясӧс пыртӧма ыджыд да тӧдчана риск категорияясӧ. 
Быть колана профилактика визитсӧ контроль (дӧзьӧр) улӧ веськалӧм объектъяс серти, кутшӧмъясӧс пыртӧма ыджыд да тӧдчана риск категорияясӧ, нуӧдӧны контроль (дӧзьӧр) збыльмӧдан планӧвӧй мероприятие нуӧдан во водзын мунысь воын.
Службалы быть колӧ вӧзйыны нуӧдны профилактика визитсӧ йӧзлы, кодъяс оланпас подувъяс серти заводитӧны кутны киын ас вынӧн мунан машинаяссӧ да мукӧд сикас техникасӧ, аттракционъяссӧ, заводитӧны вӧдитчыны либӧ веськӧдлыны наӧн, татшӧм удж заводитӧмсянь ӧти во чӧж абу сёрджык.
Контроль улӧ веськалӧм мортлы быть колана профилактика визит нуӧдӧм йылысь колӧ юӧртны сійӧс нуӧдан кадпасӧдз вит уджалан лунысь абу сёрджык.
Профилактика визит нуӧдан кадколастыс оз вермы лоны ӧти уджалан лунысь дырджык.
Контроль улӧ веськалӧм морт вермӧ ӧткажитчыны быть колана профилактика визит нуӧдӧмысь сійӧс нуӧдан кадпасӧдз куим уджалан лунысь абу сёрджык Службаӧ та йылысь юӧртӧмӧн.
Профилактика визитсӧ нуӧдӧны контроль (дӧзьӧр) збыльмӧдан планӧвӧй мероприятие нуӧдны заводиттӧдз 30 уджалан лунысь оз водзджык.
Профилактика визитлысь сюрӧссӧ инспектор пыртӧ профилактика визитлӧн учётнӧй карточкаӧ, кутшӧмлысь формасӧ вынсьӧдӧ Служба.
Профилактика визитъяслӧн карточкаяс серти учётсӧ нуӧдӧны профилактика визитъяслӧн карточкаяслысь журнал нуӧдӧмӧн, кутшӧмлысь формасӧ вынсьӧдӧ Служба.
Профилактика визит нуӧдігӧн гражданалы, организацияяслы оз вермыны сетны быть колана корӧмъяс серти торкалӧмъяс бырӧдӧм йылысь предписаниеяс. Профилактика визит нуӧдігӧн контроль улӧ веськалӧм мортӧн босьтӧм гӧгӧрвоӧдӧмъясыс лоӧны вӧзъянаӧн.
IV. Дінмуын канму дӧзьӧр збыльмӧдӧм
22. Дінмуын канму дӧзьӧр збыльмӧдӧм серти нуӧдан контроль (дӧзьӧр) збыльмӧдан мероприятиеясӧн лоӧны инспекциялӧн визит, документъяс прӧверитӧм, ветлӧмӧн прӧверка, быть колана корӧмъясӧ кутчысьӧм бӧрся видзӧдӧм (контроль улӧ веськалӧм морткӧд йитчытӧг), ветлӧмӧн обследуйтӧм (контроль улӧ веськалӧм морткӧд йитчытӧг).
23. Контроль (дӧзьӧр) збыльмӧдан планӧвӧй мероприятиеяссӧ нуӧдӧны локтан календарнӧй во вылӧ контроль (дӧзьӧр) збыльмӧдан планӧвӧй мероприятиеяс нуӧдан план подув вылын, кутшӧмӧс лӧсьӧдӧма Службаӧн да сӧгласуйтӧма прокуратура органъяскӧд. 
24. Контроль (дӧзьӧр) збыльмӧдан мероприятиеяс нуӧдан подулӧн, йитчытӧг контроль (дӧзьӧр) збыльмӧдан мероприятиеяс кындзи, лоӧ: 
1) Службалӧн оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяслӧн эмлун либӧ быть колана корӧмъяс торкалан риск серти индикаторъясӧн вынсьӧдӧм параметръяслы контроль (дӧзьӧр) улӧ веськалӧм объектлысь лӧсялӧмсӧ либӧ татшӧм параметръясысь контроль (дӧзьӧр) улӧ веськалӧм объектлӧн кежӧмсӧ эрдӧдӧм; 
2) контроль (дӧзьӧр) збыльмӧдан мероприятиеяс нуӧдан кадпас воӧм, кутшӧмъясӧс пыртӧма контроль (дӧзьӧр) збыльмӧдан мероприятиеяс нуӧдан планӧ; 
3) контроль улӧ веськалӧм стӧч йӧз серти контроль (дӧзьӧр) збыльмӧдан мероприятиеяс нуӧдӧм йылысь Россия Федерацияса Президентлӧн тшӧктӧм, Россия Федерацияса Веськӧдлан котырлӧн тшӧктӧм;
4) оланпасъяс олӧмӧ пӧртӧм, прокуратура органъясӧ воӧм материалъяс да шыӧдчӧмъяс серти мортлӧн да гражданинлӧн инӧдъясӧ да вӧляӧ кутчысьӧм бӧрся дӧзьӧр серти контроль (дӧзьӧр) збыльмӧдан мероприятиеяс нуӧдӧм йылысь прокурорлӧн корӧм; 
д) быть колана корӧмъяс серти эрдӧдӧм торкалӧмсӧ бырӧдӧм йылысь Службалысь помшуӧмсӧ олӧмӧ пӧртан кадколаст кольӧм – 248-ФЗ №-а Федеральнӧй оланпаслӧн 95 статьяса 1 юкӧнӧн урчитӧм случайясын.
25. Оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяссӧ контролируйтысь орган босьтӧ: 
1) гражданалӧн да организацияяслӧн шыӧдчӧмъяс (заявлениеяс) (кутшӧмъяс воӧны веськыда Службаӧ либӧ канму да муниципальнӧй услугаяс сетан уна мога шӧринъяс пыр), канму власьт органъяссянь, меставывса асвеськӧдлан органъяссянь, йӧзӧс юӧртан средствоясысь юӧр воигӧн; 
2) контроль (дӧзьӧр) збыльмӧдан мероприятиеяс, сы лыдын йитчытӧг контроль (дӧзьӧр) збыльмӧдан мероприятиеяс, канму контроль (дӧзьӧр) збыльмӧдан торъя режимъяс нуӧдігӧн, сы лыдын контроль улӧ веськалӧм мукӧд йӧз серти. 
Сэк, кор Служба видлалӧ оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяссӧ, кутшӧмъяс пырӧны гражданалӧн да организацияяслӧн шыӧдчӧмъясӧ (заявлениеясӧ), канму власьт органъяссянь, меставывса асвеськӧдлан органъяссянь, йӧзӧс юӧртан средствоясысь юӧрӧ, Службаса чина морт донъялӧ налысь збыльлунсӧ. 
Сы могысь, медым донъявны оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь воӧм тӧдмӧгъяслысь збыльлунсӧ, Службаса чина морт коланлун дырйи:
а) корӧ шыӧдчӧм (заявление) ыстысь гражданинлысь либӧ организациялысь, канму власьт органъяслысь, меставывса асвеськӧдлан органъяслысь, йӧзӧс юӧртан средствояслысь содтӧд тӧдмӧгъяс да материалъяс (сы лыдын устнӧя);
б) корӧ контроль улӧ веськалӧм мортлысь индӧм тӧдмӧгъяс серти гӧгӧрвоӧдӧмъяс;
в) могмӧдӧ контроль (дӧзьӧр) збыльмӧдан мероприятие йитчытӧг нуӧдӧмсӧ, сы лыдын Службаӧн юрнуӧдысьлӧн (юрнуӧдысьӧс вежысьлӧн) помшуӧм серти.
Оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяс видлалан кывкӧртӧдъяс серти Службаса чина морт ыстӧ Службаӧн юрнуӧдысьлы (юрнуӧдысьӧс медводдза вежысьлы):
а) оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяслысь збыльлунсӧ эскӧдігӧн либӧ контроль улӧ веськалӧм мортлысь уджалан параметръяссӧ урчитігӧн, кутшӧмъяслы лӧсялӧмыс либӧ кутшӧмъясысь кежӧмыс быть колана корӧмъяс торкалан риск серти вынсьӧдӧм индикаторъяс серти лоӧ контроль (дӧзьӧр) збыльмӧдан мероприятие нуӧдан подулӧн, – контроль (дӧзьӧр) збыльмӧдан мероприятие нуӧдӧм йылысь подулалӧм представление;
б) сэк, кор оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяслысь збыльлунсӧ эскӧдӧмыс абу, а сідзжӧ контроль улӧ веськалӧм мортлысь уджалан параметръяссӧ индыны оз позь, кутшӧмъяслы лӧсялӧмыс либӧ кутшӧмъясысь кежӧмыс быть колана корӧмъяс торкалан риск серти вынсьӧдӧм индикаторъяс серти лоӧ контроль (дӧзьӧр) збыльмӧдан мероприятие нуӧдан подулӧн, – техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын оланпастэчас торкавны позьтӧмлун йылысь ӧлӧдантор ыстӧм йылысь подулалӧм представление; 
в) гражданинӧс, организацияӧс петкӧдлысьлысь уджмогъяссӧ эскӧдны позьтӧмлун, оланпасӧн видзан донаторъяслы лёктор (ущерб) вӧчӧм йылысь либӧ лёктор (ущерб) вӧчан грӧз йылысь тӧдмӧгъяслӧн збыльлунлы лӧсявтӧмлунсӧ эрдӧдӧм дырйи – контроль (дӧзьӧр) збыльмӧдан мероприятие нуӧдӧм вылӧ подув абутӧмлун йылысь подулалӧм представление.
Сэк, кор профилактика мероприятиеяс нуӧдігӧн урчитӧма, мый контроль (дӧзьӧр) улӧ веськалӧм объектъяс лоӧны оланпасӧн видзан донаторъяслы тыдалана веськыд грӧзлунӧн либӧ татшӧм лёкторйыс (ущербыс) вӧчӧма нин, Службаса чина морт дзик пыр ыстӧ та йылысь юӧрсӧ контролируйтысь органӧн юрнуӧдысьлы (юрнуӧдысьӧс вежысьлы) контроль (дӧзьӧр) збыльмӧдан мероприятиеяс нуӧдӧм йылысь помшуӧм примитӧм могысь.
26. Инспекциялысь визитсӧ нуӧдӧны контроль улӧ веськалӧм стӧч морткӧд да (либӧ) производство объект киын кутыськӧд (сыӧн вӧдитчыськӧд) йитчӧмӧн. 
Инспекциялӧн визит дырйи вермӧны збыльмӧдны контроль (дӧзьӧр) серти татшӧм вӧчӧмторъяс:
1) видзӧдӧм;
2) опрос;
3) гижӧм гӧгӧрвоӧдӧмъяс босьтӧм;
4) документъяс корӧм, кутшӧмъясӧс быть колана корӧмъяс серти колӧ видзны контроль улӧ веськалӧм мортлӧн (сылӧн филиалъяслӧн, представительствояслӧн, торъя тэчас юкӧдувъяслӧн) либӧ контроль (дӧзьӧр) улӧ веськалӧм объектлӧн меститчанінын (уджаланінын).
Инспекциялысь визитсӧ нуӧдӧны контроль улӧ веськалӧм мортлы водзвыв юӧрттӧг.
Ӧти уджаланінын инспекциялысь визит нуӧдан кадколастыс оз вермы лоны ӧти уджалан лунысь дырджык.
Инспекциялысь планысь ӧтдор визитсӧ нуӧдӧны сӧмын прокуратура органъяскӧд сӧгласуйтӧмӧн, 248-ФЗ №-а Федеральнӧй оланпасын 57 статьяса 1 юкӧнлӧн 3 – 6 пунктъяс, 3 юкӧн да 66 статьяса 12 юкӧн серти сійӧс нуӧдан случайяс кындзи.
27. Документъяс прӧверитӧм улын гӧгӧрвосьӧ контроль (дӧзьӧр) збыльмӧдан мероприятие, мый нуӧдӧны Службалӧн меститчанін серти да мыйлӧн предметӧн лоӧны сӧмын контроль улӧ веськалӧм йӧзлӧн документъясӧ пырысь тӧдмӧгъяс, кутшӧмъяс урчитӧны налысь котыртан-инӧда формасӧ, инӧдъяссӧ да кывкутана могъяссӧ, а сідзжӧ документъяс, кутшӧмъясӧн вӧдитчӧны налысь удж збыльмӧдігӧн да кутшӧмъяс йитчӧмаӧсь быть колана корӧмъяссӧ да Службалысь помшуӧмъяссӧ наӧн олӧмӧ пӧртӧмкӧд.
28. Документъяс прӧверитігӧн видлалӧны контроль улӧ веськалӧм йӧзлысь документъяссӧ, контроль (дӧзьӧр) збыльмӧдан воддза мероприятиеяслысь бӧртасъяссӧ, кутшӧмъяс эмӧсь Службалӧн веськӧдлӧм улын, административнӧй инӧд торкалӧмъяс йылысь делӧяс видлалан материалъяссӧ да контроль улӧ веськалӧм тайӧ йӧз серти дінмуын нуӧдӧм канму дӧзьӧрлӧн бӧртасъяс йылысь мукӧд документ. 
Документъяс прӧверитігӧн вермӧны збыльмӧдны контроль (дӧзьӧр) серти татшӧм вӧчӧмторъяс:
гижӧм гӧгӧрвоӧдӧмъяс босьтӧм; 
документъяс корӧм. 
Документъяссӧ прӧверитӧны прокуратура органъяскӧд сӧгласуйттӧг.
29. Ветлӧмӧн прӧверка дырйи вермӧны збыльмӧдны контроль (дӧзьӧр) серти татшӧм вӧчӧмторъяс: 
видзӧдӧм; 
опрос; 
гижӧм гӧгӧрвоӧдӧмъяс босьтӧм; 
документъяс корӧм.
Ветлӧмӧн прӧверкасӧ нуӧдӧм йылысь контроль улӧ веськалӧм мортлы юӧртӧны ветлӧмӧн прӧверкасӧ нуӧдӧм йылысь помшуӧм копия ыстӧмӧн сійӧс заводиттӧдз кызь нёль часысь оз сёрджык 248-ФЗ №-а Федеральнӧй оланпаслӧн 21 статьяӧн урчитӧм пӧрадокын. 
Ветлӧмӧн прӧверка нуӧдан кадколастыс оз вермы лоны дас уджалан лунысь дырджык.
Планысь ӧтдор ветлӧмӧн прӧверкасӧ нуӧдӧны сӧмын прокуратура органъяскӧд сӧгласуйтӧмӧн, 248-ФЗ №-а Федеральнӧй оланпасын 57 статьялӧн 1 юкӧнса 3 – 6 пунктъяс, 3 юкӧн да 66 статьялӧн 12 юкӧн серти сійӧс нуӧдан случайяс кындзи.
30. Инспектор нуӧдӧ видзӧдӧмсӧ контроль улӧ веськалӧм морт либӧ сійӧс петкӧдлысь дырйи да (либӧ) видеогижӧмӧн вӧдитчӧмӧн. 
Видзӧдӧмлӧн бӧртасъяс серти инспектор лӧсьӧдӧ видзӧдӧмлысь сёрнигижӧд, кытчӧ пыртӧны видзӧдлӧм мутасъяслысь да жыръяслысь (отсекъяслысь) лыддьӧгсӧ, а сідзжӧ контроль (дӧзьӧр) збыльмӧдан мероприятиелы тӧдчана контроль (дӧзьӧр) улӧ веськалӧм видлалан объектъяслысь сикас, лыд да мукӧд идентифицируйтан признак. 
31. Опроссӧ нуӧдӧны инспекторӧн устнӧй юӧр, кутшӧм лоӧ тӧдчанаӧн контроль улӧ веськалӧм мортӧн быть колана корӧмъясӧ кутчысьӧмсӧ донъялӧм вылӧ, контроль улӧ веськалӧм мортсянь либӧ сійӧс петкӧдлыссянь да мукӧд йӧзсянь, кодъяслӧн эм татшӧм юӧрыс, босьтӧмӧн. 
Опрослысь бӧртасъяссӧ пасйӧны опрослӧн сёрнигижӧдын, кутшӧмӧс кырымалӧ юасян морт, коді эскӧдӧ сыӧн сетӧм тӧдмӧгъяслысь збыльлунсӧ, а сідзжӧ контроль (дӧзьӧр) збыльмӧдан мероприятиелӧн актын сэк, кор босьтӧм тӧдмӧгъясыс лоӧны тӧдчанаӧн контроль (дӧзьӧр) збыльмӧдан мероприятиелы. 
32. Гижӧм гӧгӧрвоӧдӧмъяссӧ босьтӧны инспекторӧн гижӧм эскӧдангижӧдъяс, кутшӧмъяс лоӧны тӧдчанаӧн контроль улӧ веськалӧм мортӧн быть колана корӧмъясӧ кутчысьӧмсӧ донъялӧм вылӧ, контроль улӧ веськалӧм мортсянь либӧ сійӧс петкӧдлыссянь, свидетельяссянь, кодъяслӧн эмӧсь татшӧм тӧдмӧгъясыс, корӧмӧн (водзӧ – гӧгӧрвоӧдӧмъяс).
Гӧгӧрвоӧдӧмъяссӧ оформитӧны гижӧм документ ас кӧсйӧм серти лӧсьӧдӧмӧн. 
Инспектор вермӧ ас киӧн гижны гӧгӧрвоӧдӧмъяссӧ организацияса чина йӧзлӧн либӧ уджалысьяслӧн, гражданинлӧн, кодъяс лоӧны контроль улӧ веськалӧм йӧзӧн, найӧс петкӧдлысьяслӧн, свидетельяслӧн кывъяс серти. Та дырйи индӧм йӧзыс тӧдмасьӧны гӧгӧрвоӧдӧмъясӧн, коланлун дырйи содтӧны текстсӧ, вӧчӧны пасйӧм сы йылысь, мый инспектор налӧн кывъяс серти гижӧма веськыда, да кырымалӧны документсӧ сійӧс лӧсьӧдан кадпассӧ да местасӧ индӧмӧн. 
33. Документъяссӧ корӧны контроль улӧ веськалӧм мортлы контроль улӧ веськалӧм мортӧн быть колана корӧмъясӧ кутчысьӧмсӧ донъялӧм вылӧ колана да (либӧ) тӧдчана документъяс да (либӧ) налысь копияяс, сы лыдын фотосъёмка, аудио- да видеогижӧм материалъяс, юӧртан базаяс, мыччӧдъяслысь банкъяс, а сідзжӧ юӧр носительяс сетӧм йылысь корӧмсӧ инспекторӧн петкӧдлӧмӧн (ыстӧмӧн). 
Коран документъяссӧ ыстӧны Службаӧ электроннӧй документӧн 248-ФЗ №-а Федеральнӧй оланпаслӧн 21 статьяӧн урчитӧм пӧрадокын, сэтшӧм случайяс кындзи, кор Служба урчитӧма, мый документъяссӧ колӧ сетны бумага вылын. Документъяссӧ вермӧ сетны Службаӧ бумага вылын контроль улӧ веськалӧм морт ачыс либӧ сійӧс петкӧдлысь пыр либӧ ыстыны заказнӧй письмӧӧн. Бумага вылын сетӧны документъяслысь подлинникъяссӧ либӧ контроль улӧ веськалӧм мортӧн эскӧдӧм копияяссӧ. Контроль (дӧзьӧр) збыльмӧдан мероприятие помасьӧм бӧрын документъяслысь подлинникъяссӧ бӧр сетӧны контроль улӧ веськалӧм мортлы. 
Сэк, кор сетӧны коран документъяслысь эскӧдӧм копияяссӧ, инспектор вермӧ тӧдмасьны документъяслӧн подлинникъясӧн.
Документъяссӧ, кутшӧмъясӧс корӧны контроль (дӧзьӧр) збыльмӧдан мероприятие дырйи, контроль улӧ веськалӧм мортлы колӧ сетны инспекторлы документъяс сетӧм йылысь корӧмын индӧм кадколастӧ. Сэк, кор контроль улӧ веськалӧм мортлӧн абу позянлуныс сетны корӧмын индӧм урчитӧм кадколаст чӧжӧн корана документъяссӧ, сылы быть колӧ дзик пыр юӧртны инспекторлы урчитӧм кадколастӧ документъяс сетны позьтӧмлун йылысь гижӧм ходатайствоӧн помкаяссӧ, кутшӧмъяс вӧсна коран документъяссӧ оз вермыны сетны урчитӧм кадколастӧ, да кадколастсӧ индӧмӧн, кор контроль улӧ веськалӧм морт вермас сетны коран документъяссӧ. Татшӧм ходатайство босьтан лунсянь кызь нёль час чӧжӧн инспектор нюжӧдӧ документъяс сетан кадколастсӧ либӧ ӧткажитӧ кадколаст нюжӧдӧмын, мый йылысь лӧсьӧдӧны лӧсялана электроннӧй документ либӧ юӧртӧны контроль улӧ веськалӧм мортлы кӧть кутшӧм ногӧн, кутшӧмӧс урчитӧма 248-ФЗ №-а Федеральнӧй оланпаслӧн 21 статьяӧн. 
Документъяссӧ (документ копияяссӧ), кутшӧмъясӧс контроль улӧ веськалӧм морт водзджык сетӧма Службаӧ найӧс сетан подувъяс вылӧ видзӧдтӧг, позьӧ не сетны выль пӧв сэтшӧм условие дырйи, кор Службаӧ юӧртӧны сы йылысь, мый коран документъяссӧ (документъяслысь копияясӧ) вӧлі сетӧма водзджык, документлысь реквизитъяссӧ индӧмӧн, кутшӧмӧн (кутшӧм дорӧ содтӧдӧн) найӧс вӧлі сетӧма. 
Сэк, кор Службаӧн вӧдитчан документъясын тӧдмӧгъяслӧн збыльлунын лоӧны подулалӧм гӧгӧрвотӧмторъяс либӧ тайӧ тӧдмӧгъяс серти оз позь донъявны контроль улӧ веськалӧм мортӧн быть колана корӧмъяс олӧмӧ пӧртӧмсӧ, Служба ыстӧ контроль улӧ веськалӧм мортлы документъяс прӧверитігӧн видлалӧм вылӧ колана мукӧд документ сетны корӧм. Тайӧ корӧмсӧ босьтан лунсянь дас уджалан лун чӧжӧн контроль улӧ веськалӧм мортлы колӧ ыстыны Службаӧ корӧмын индӧм документъяссӧ. 
Сэк, кор документъяс прӧверитігӧн контроль улӧ веськалӧм мортӧн сетӧм документъясын эрдӧдӧма шыбӧльяс да (либӧ) лӧсявтӧмторъяс либӧ эрдӧдӧма тӧдмӧгъяслӧн, кутшӧмъяс эмӧсь тайӧ документъясын, тӧдмӧгъяслы лӧсявтӧмлунсӧ, кутшӧмъяс эмӧсь Службалӧн документъясын да (либӧ) кутшӧмъясӧс босьтӧма дінмуын канму контроль (дӧзьӧр) збыльмӧдігӧн, шыбӧльяс йылысь, тӧдмӧгъяслӧн лӧсявтӧмторъяс да лӧсявтӧмлун йылысь юӧрсӧ ыстӧны контроль улӧ веськалӧм мортлы дас уджалан лун чӧжӧн колана гӧгӧрвоӧдӧмъяс сетны корӧмӧн.
34. Сэк, кор контроль улӧ веськалӧм мортӧн лоысь гражданиныс абу да (либӧ) контроль улӧ веськалӧм тайӧ мортыс сетӧма подулалӧм юӧр сы йылысь, мый сійӧ оз вермы лоны контроль (дӧзьӧр) збыльмӧдан мероприятие нуӧдігӧн, татшӧм мероприятиесӧ вуджӧдӧны кадколаст вылӧ, кутшӧм колӧ лоӧмторъяс бырӧдӧм вылӧ, кутшӧмъяс лоисны тайӧ шыӧдчӧм вылӧ помкаӧн, сэк, кор контроль (дӧзьӧр) збыльмӧдан мероприятие нуӧдігӧн быть колана корӧмъясӧ кутчысьӧм донъялӧмсӧ оз позь нуӧдны контроль улӧ веськалӧм морттӧг. 
35. Арктика зонаса резидентъяс серти прӧверкаяссӧ нуӧдӧны аслыспӧлӧслунъяссӧ тӧд вылӧ босьтӧмӧн, кутшӧмъясӧс урчитӧма «Россия Федерациялӧн Арктика зонаын предпринимательскӧй удж нуӧдӧмын канмусянь отсӧг сетӧм йылысь» Федеральнӧй оланпасӧн, а социальнӧя да экономика боксянь водзынджык сӧвмысь мутасъяслӧн резидентъяс серти -  аслыспӧлӧслунъяссӧ тӧд вылӧ босьтӧмӧн, кутшӧмъясӧс урчитӧма «Россия Федерацияын социальнӧй да экономика боксянь водзынджык сӧвмысь мутасъяс йылысь» Федеральнӧй оланпасӧн. 
36. Быть колана корӧмъясӧ кутчысьӧм (видзчысянлун серти мониторинг) бӧрся видзӧдігӧн чукӧртӧны, анализируйтӧны контроль (дӧзьӧр) улӧ веськалӧм объектъяс йылысь мыччӧдъяссӧ, кутшӧмъяс эмӧсь Службалӧн, сы лыдын мыччӧдъяссӧ, кутшӧмъяс воӧны ведомствокостса юӧрӧн йитчигӧн, кутшӧмъясӧс контроль улӧ веськалӧм йӧз сетӧны быть колана корӧмъяссӧ олӧмӧ пӧртӧм серти, а сідзжӧ мыччӧдъяссӧ, кутшӧмъяс эмӧсь канму да муниципальнӧй юӧртан системаясын, «Ӧтуввез» везйысь мыччӧдъяссӧ, быдӧнлы вӧдитчыны позяна мукӧд мыччӧдсӧ, а сідзжӧ мыччӧдъяссӧ, кутшӧмъясӧс босьтӧма автоматическӧй режимын уджалысь инӧд торкалӧмъяс пасйысь техническӧй средствоясӧн вӧдитчӧмӧн, мыйяслӧн эм фото да кино снимайтан, видеогижан функцияяс.
Быть колана корӧмъясӧ кутчысьӧм бӧрся видзӧдігӧн (видзчысянлун серти мониторинг дырйи) контроль улӧ веськалӧм йӧзлы оз позь сетны кывкутана могъяссӧ, кутшӧмъясӧс абу урчитӧма быть колана корӧмъясӧн.
Сэк, кор быть колана корӧмъясӧ кутчысьӧм бӧрся видзӧдігӧн (видзчысянлун серти мониторинг дырйи) эрдӧдӧма оланпасӧн видзан донаторъяслы лёктор (ущерб) вӧчӧмторъяс либӧ лёктор (ущерб) вӧчан грӧз артмӧм, быть колана корӧмъяс торкалӧмъяс йылысь, быть колана корӧмъяссӧ торкавны дасьтысьӧм либӧ быть колана корӧмъяс торкалан признакъяс йылысь тӧдмӧгъяс, Служба вермӧ примитны татшӧм помшуӧмъяс:
1) 248-ФЗ №-а Федеральнӧй оланпаслӧн 60 статья серти планысь ӧтдор контроль (дӧзьӧр) збыльмӧдан мероприятие нуӧдӧм йылысь помшуӧм;
2) ӧлӧдантор юӧртӧм йылысь помшуӧм;
3) 248-ФЗ №-а Федеральнӧй оланпаслӧн 90 статьяса 2 юкӧнлӧн 1 пунктӧн урчитӧм пӧрадокын аддзӧм торкалӧмъяссӧ бырӧдӧм йылысь предписание сетӧм йылысь помшуӧм.
37. Ветлӧмӧн обследуйтӧмсӧ нуӧдӧны контроль улӧ веськалӧм мортлӧн (сылӧн филиалъяслӧн, представительствояслӧн, торъя тэчас юкӧдувъяслӧн) меститчанінын (уджаланінын), гражданинлӧн уджаланінын, контроль (дӧзьӧр) улӧ веськалӧм объектлӧн меститчанінын. 
Ветлӧмӧн обследуйтӧмсӧ нуӧдӧны контроль улӧ веськалӧм мортлы юӧрттӧг. 
Ӧти объект серти (некымын объект серти, кутшӧмъяс ёрта-ёрта дорас матынӧсь) ветлӧмӧн обследуйтӧмсӧ нуӧдан кадколастыс оз вермы лоны ӧти уджалан лунысь дырджык. 
38. Контроль (дӧзьӧр) збыльмӧдан мероприятиесӧ позьӧ заводитны контроль (дӧзьӧр) збыльмӧдан мероприятиеяслӧн ӧтувъя реестрӧ тӧдмӧгъяс пыртӧм бӧрын, кутшӧмъясӧс урчитӧма сійӧс артмӧдан да нуӧдан правилӧясӧн, быть колана корӧмъясӧ кутчысьӧм бӧрся видзӧдӧм да ветлӧмӧн обследуйтӧм кындзи, а сідзжӧ контроль (дӧзьӧр) збыльмӧдан мероприятиеяслӧн ӧтувъя реестрлӧн уджавны вермытӧмлун серти случайяс кындзи, кутшӧмъясӧс пасйис реестрса оператор.
V. Службалысь помшуӧмъяссӧ, сылӧн чина йӧзлысь 
вӧчӧмторъяссӧ (вӧчтӧмторсӧ) обжалуйтӧм
39. Контроль улӧ веськалӧм йӧз, кодъяслысь инӧдъяссӧ да оланпас серти интересъяссӧ, налӧн видзӧдлас серти, вӧлі веськыда торкалӧма дінмуын канму дӧзьӧр збыльмӧдігӧн, вермӧны ёрдӧдз обжалуйтны: 
1) контроль (дӧзьӧр) улӧ веськалӧм объектъяссӧ риск категорияясӧ пыртӧм йылысь помшуӧмъяссӧ;
2) контроль (дӧзьӧр) збыльмӧдан мероприятиеяссӧ контроль (дӧзьӧр) збыльмӧдан планӧвӧй мероприятиеяс нуӧдан планӧ пыртӧм йылысь помшуӧмъяссӧ; 
3) контроль (дӧзьӧр) збыльмӧдан мероприятиеяслӧн бӧртасъяс серти примитӧм помшуӧмъяссӧ, сы лыдын тайӧ помшуӧмъяссӧ олӧмӧ пӧртан кадколастъяс юкӧнын; 
4) Службалысь мукӧд помшуӧмсӧ, сылӧн инспекторъяслысь вӧчӧмторъяссӧ (вӧчтӧмторсӧ). 
40. Контроль (дӧзьӧр) збыльмӧдан мероприятиелӧн актын гижӧм фактъясӧн да кывкӧртӧдъясӧн сӧгластӧмлун дырйи контроль улӧ веськалӧм морт вермӧ ыстыны норасьӧм 248-ФЗ №-а Федеральнӧй оланпаслӧн 39 – 43 статьяясӧн урчитӧм пӧрадокын. 
Службалысь помшуӧмъяссӧ, Службаса чина йӧзлысь вӧчӧмторъяссӧ (вӧчтӧмторсӧ) обжалуйтӧм дырйи норасьӧмсӧ видлалӧ Службаӧн юрнуӧдысь (юрнуӧдысьӧс вежысь).
Инспекциялӧн помшуӧм, сылӧн чина йӧзлӧн вӧчӧмторъяс (вӧчтӧмтор) вылӧ норасьӧмсӧ видлалӧ инспекцияӧн юрнуӧдысь (юрнуӧдысьӧс вежысь) либӧ Служба.
Инспекцияӧн юрнуӧдысьлӧн (юрнуӧдысьӧс вежысьлӧн) вӧчӧмторъяс (вӧчтӧмтор) вылӧ норасьӧмсӧ видлалӧ Службаӧн юрнуӧдысь (юрнуӧдысьӧс вежысь).
Службалӧн помшуӧм, сылӧн чина йӧзлӧн вӧчӧмторъяс (вӧчтӧмтор) вылӧ норасьӧмсӧ вермӧны сетны сійӧ лунсяньыс, кор контроль улӧ веськалӧм морт тӧдмаліс либӧ сійӧ вермис тӧдмавны аслас инӧдъяс торкалӧм йылысь, комын календарнӧй лун чӧжӧн.
Службалӧн предписание вылӧ норасьӧмсӧ вермӧны сетны контроль улӧ веськалӧм мортӧн предписание босьтӧмсянь дас уджалан лун чӧжӧн.
Пыдди пуктана помка вӧсна норасьӧм сетан кадколаст кольӧм дырйи норасьӧмсӧ сетысь мортлӧн ходатайство серти тайӧ кадколастсӧ Служба вермӧ индыны выльысь.
Норасьӧмсӧ сетысь морт норасьӧм серти помшуӧм примиттӧдз вермӧ бӧр сійӧс корны. Та дырйи выль пӧв ыстыны норасьӧмсӧ татшӧм жӧ подувъяс серти оз позь.
Норасьӧмӧ вермӧ пырны Службалысь обжалуйтӧм помшуӧмсӧ олӧмӧ пӧртны дугӧдлӧм йылысь ходатайство.
41. Службаса чина морт, кодӧс уполномочитӧма видлавны норасьӧмсӧ, норасьӧм пасъян лунсянь кык уджалан лунысь оз сёрджык кадколастӧ примитӧ:
1) Службалысь обжалуйтӧм помшуӧмсӧ олӧмӧ пӧртны дугӧдлӧм йылысь помшуӧм; 
2) Службалысь обжалуйтӧм помшуӧмсӧ олӧмӧ пӧртны дугӧдлӧмын ӧткажитӧм йылысь помшуӧм. 
Примитӧм помшуӧм йылысь юӧрсӧ ыстӧны норасьӧмсӧ сетысь мортлы помшуӧм примитӧмсянь ӧти уджалан лун чӧжӧн. 
Норасьӧмсӧ колӧ видлавны сійӧс пасъян лунсянь кызь уджалан лунысь абу дырджык кадколастӧ. 
Служба вермӧ корны контроль улӧ веськалӧм мортлысь, коді сетӧма норасьӧмсӧ, норасянтор улӧ веськалӧм содтӧд юӧрсӧ да документъяссӧ. Контроль улӧ веськалӧм морт вермӧ сетны индӧм юӧрсӧ да документъяссӧ запрос ыстӧмсянь вит уджалан лун чӧжӧн. Норасьӧм видлалан кадколастсӧ дугӧдлӧны норасянтор улӧ веськалӧм содтӧд юӧр да документъяс сетӧм йылысь запрос ыстӧмсянь Службаӧн найӧс босьттӧдз, но запрос ыстӧмсянь вит уджалан лунысь оз дырджык.
Норасьӧм видлалан кывкӧртӧдъяс серти Служба примитӧ татшӧм помшуӧмъяс пиысь ӧтиӧс: 
1) кольӧ норасьӧмсӧ могмӧдтӧг; 
2) дугӧдӧ Службалысь помшуӧмсӧ тырвыйӧ либӧ мыйкӧ мында; 
3) дугӧдӧ Службалысь помшуӧмсӧ тырвыйӧ да примитӧ выль помшуӧм; 
4) шуӧ Службаса инспекторъяслысь вӧчӧмторъяссӧ (вӧчтӧмторсӧ) оланпаслы лӧсявтӧмӧн да примитӧ сюрӧс серти помшуӧм, сы лыдын коланлун дырйи урчитӧм вӧчӧмторъяс збыльмӧдӧм йылысь.
Службаса чина мортлысь помшуӧмсӧ, кодӧс уполномочитӧма видлавны норасьӧмсӧ, кытчӧ пырӧ примитӧм помшуӧмсӧ подулалӧм, сійӧс олӧмӧ пӧртан кадколаст да пӧрадок, йӧзӧдӧны канму да муниципальнӧй услугаяслӧн ӧтувъя порталын контроль улӧ веськалӧм мортлӧн ас вежӧсын сійӧс примитан лунсянь ӧти уджалан лунысь оз сёрджык кадколастӧ. 
42. Служба примитӧ норасьӧм видлалӧмын ӧткажитӧм йылысь помшуӧмсӧ норасьӧм босьтӧмсянь вит уджалан лун чӧжӧн сэк, кор: 
1) норасьӧмсӧ сетӧма норасьӧм сетан кадколастъяс кольӧм бӧрын, кутшӧмъясӧс урчитӧма 248-ФЗ №-а Федеральнӧй оланпасӧн, да сэтчӧ оз пыр норасьӧм сетӧм вылӧ кольӧм кадколаст выльысь индӧм йылысь ходатайство; 
2) норасьӧм сетӧм вылӧ кольӧм кадколаст выльысь индӧм йылысь ходатайство могмӧдӧмын ӧткажитӧма;
3) норасьӧм серти помшуӧм примиттӧдз сійӧс сетысь контроль улӧ веськалӧм мортсянь воис норасьӧмсӧ бӧр корӧм йылысь заявление; 
4) эм норасьӧмын сувтӧдӧм юалӧмъяс серти ёрдлӧн помшуӧм; 
5) водзджык Службаӧ вӧлі сетӧма мӧд норасьӧм контроль улӧ веськалӧм сійӧ жӧ мортсянь сійӧ жӧ подувъяс серти; 
6) норасьӧмын эмӧсь ёрччана либӧ увтыртана кывъяс, Службаса чина йӧзлӧн, а сідзжӧ налӧн семьяӧ пырысьяслӧн олӧмлы, дзоньвидзалунлы да эмбурлы грӧз;
7) водзджык босьтӧма тайӧ жӧ норасянтор серти норасьӧм видлалӧмын ӧткажитӧм, мый серти контроль улӧ веськалӧм тайӧ мортлӧн оз ло позянлун выль пӧв шыӧдчыны норасьӧмӧн, да оз вайӧдны выль доводъяс да лоӧмторъяс;
8) норасьӧмсӧ сетӧма лӧсявтӧм уполномочитӧм органӧ;
9) Россия Федерацияса оланпастэчасӧн урчитӧма Службалысь помшуӧмъяс обжалуйтан сӧмын ёрд пӧрадок.  
VI. Службалӧн уджлысь бӧртаслунсӧ да окталунсӧ донъялан система
43. Службаса уджлӧн бӧртаслун да окталун серти петкӧдласъяслӧн системаӧ пырӧны: 
а) дінмуын канму дӧзьӧр серти медшӧр петкӧдласъяс.
б) дінмуын канму дӧзьӧр серти индикативнӧй петкӧдласъяс. 
Дінмуын канму дӧзьӧр серти медшӧр петкӧдласъяссӧ да налысь торъя мога значениеяссӧ урчитӧма тайӧ Положение дорӧ 3 №-а содтӧдын. 
Дінмуын канму дӧзьӧр серти индикативнӧй петкӧдласъяссӧ урчитӧма тайӧ Положение дорӧ 4 №-а содтӧдын.
Служба быд во отчётнӧй во бӧрын мунысь волӧн рака тӧлысь 1 лунӧдз кадколастӧ дасьтӧ дінмуын канму дӧзьӧр йылысь доклад медшӧр петкӧдласъясӧдз воӧдчӧм йылысь тӧдмӧгъяссӧ да индикативнӧй петкӧдласъяс йылысь, сы лыдын профилактика мероприятиеяслӧн да контроль (дӧзьӧр) збыльмӧдан мероприятиеяслӧн медшӧр петкӧдласъясӧдз воӧдчӧм вылӧ тӧдчӧм йылысь, тӧдмӧгъяссӧ индӧмӧн, да могмӧдӧ сійӧс ыстӧмсӧ «Россия Федерацияын канму контроль (дӧзьӧр), муниципальнӧй контроль збыльмӧдан сикасъяс йылысь докладъяс да канму контроль (дӧзьӧр), муниципальнӧй контроль йылысь своднӧй доклад дасьтӧм дорӧ корӧмъяс вынсьӧдӧм йылысь» Россия Федерацияса Веськӧдлан котырлӧн 2020 во ӧшым тӧлысь 7 лунся 2041 №-а шуӧмӧн урчитӧм пӧрадокын.
Коми Республика мутасын техника боксянь
ас вынӧн мунан машинаяс да мукӧд сикас техника,
аттракционъяс видзӧдан да найӧс уджӧдан юкӧнын 
дінмуын канму дӧзьӧр йылысь положение дорӧ 
1 №-а СОДТӦД
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын 
дінмуын канму контроль (дӧзьӧр) збыльмӧдігӧн лёктор (ущерб) вӧчан риск категорияясӧ контроль (дӧзьӧр) улӧ веськалӧм объектъяс пыртан 
МУРТӦСЪЯС 
1. Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) улӧ веськалӧм объектъяссӧ, кутшӧмъясӧс индӧма Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын дінмуын канму контроль (дӧзьӧр) йылысь положениелӧн 5 пунктын, кутшӧмӧс вынсьӧдӧма тайӧ шуӧмӧн, (водзӧ – дінмуын канму дӧзьӧр) пыртӧны риск категорияӧ техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын оланпасъясӧн да на серти примитӧм Россия Федерацияса да Коми Республикаса мукӧд нормативнӧй инӧда актӧн урчитӧм быть колана корӧмъясӧ контроль улӧ веськалӧм йӧзӧн (водзӧ – дінмуын канму дӧзьӧр улӧ веськалӧм объект) лоны вермана кутчысьтӧмлун вӧсна лоны вермана лёкторъяслысь сьӧкыдлунсӧ, а сідзжӧ наӧ лоны вермана кутчысьтӧмлунсӧ тӧд вылӧ босьтӧмӧн. 
2. Дінмуын канму дӧзьӧр улӧ веськалӧм объектъяслысь уджсӧ, мый йитчӧма тракторъяс, туйвывса-стрӧитчан ас вынӧн мунан да мукӧд машина да на дорӧ прицепъяс уджӧдӧмкӧд, пыртӧны татшӧм риск категорияясӧ риск серти петкӧдласкӧд йитӧдын (К), кутшӧмӧс индӧны тайӧ пункт серти:
а) ыджыд риск – сэк, кор риск серти петкӧдласыс лоӧ 2-ысь унджык;
б) тӧдчана риск – сэк, кор риск серти петкӧдласыс лоӧ 1,5-ысь унджык 2-ӧдз бӧръясӧ пыртӧмӧн;
в) шӧр риск – сэк, кор риск серти петкӧдласыс лоӧ 1-ысь унджык 1,5‑ӧдз бӧръясӧ пыртӧмӧн;
г) шӧркодь риск – сэк, кор риск серти петкӧдласыс лоӧ 0,5-ысь унджык 1-ӧдз бӧръясӧ пыртӧмӧн;
д) ичӧт риск – сэк, кор риск серти петкӧдласыс лоӧ 0,5 да этшаджык.
К риск серти петкӧдлассӧ арталӧны татшӧм формула серти:
К = К1 + К2 + КЗ,
кӧні:
К1 – юридическӧй кывкутысьӧс да асшӧр уджалысьӧс урчитӧм риск категорияӧ пыртан во водзын мунысь волӧн тӧвшӧр тӧлысь 1 лун вылӧ дінмуын канму дӧзьӧр улӧ веськалӧм объект серти пасйӧм Коми Республикаса оланін, стрӧитчан да техническӧй дӧзьӧр (контроль) службалӧн дӧзьӧрувса ас вынӧн мунан машинаяслӧн да мукӧд сикас техникалӧн лыд.
Тайӧ муртӧссӧ донъялӧм могысь вӧдитчӧны татшӧм значениеясӧн:
	Техника лыд, единицаяс

	Петкӧдласлӧн значение 

	10-ӧдз
	0

	10-сянь 50-ӧдз
	0,5

	50 да унджык
	1


К2 – канму дӧзьӧр улӧ веськалӧм объектсӧ урчитӧм риск категорияӧ пыртан во водзын мунысь волӧн тӧвшӧр тӧлысь 1 лун вылӧ техника боксянь видзӧдӧм вылӧ сетӧм техникалӧн пай, мый арталӧма кыдзи техника лыдлӧн, мыйлӧн эм техника боксянь видзӧдӧмсӧ нуӧдӧм йылысь вына эскӧдангижӧд, дӧзьӧр улӧ веськалысь субъект серти пасйӧм техникалӧн ӧтувъя лыдкӧд йитчӧм, мый унаалӧма 100 прӧчент вылӧ.
Тайӧ муртӧссӧ донъялӧм могысь вӧдитчӧны татшӧм значениеясӧн:
	Техника боксянь видзӧдӧм вылӧ сетӧм техникалӧн пай, %
	Петкӧдласлӧн значение 

	75-сянь 100-ӧдз
	0

	50-сянь 75-ӧдз
	0,5

	50-ысь этшаджык
	1


КЗ – канму дӧзьӧр улӧ веськалӧм объектсӧ урчитӧм риск категорияӧ пыртан во водзын мунысь волӧн тӧвшӧр тӧлысь 1 лун вылӧ административнӧй инӧд торкалӧмъяслӧн пай, мый арталӧма кыдзи административнӧй инӧд торкалӧмъяс лыдлӧн дӧзьӧр улӧ веськалысь субъект серти пасйӧм техникалӧн ӧтувъя лыдкӧд йитчӧм, мый унаалӧма 100 прӧчент вылӧ.
Тайӧ муртӧссӧ донъялӧм могысь вӧдитчӧны татшӧм значениеясӧн:
	Административнӧй инӧд торкалӧмъяслӧн пай, %
	Петкӧдласлӧн значение

	5-ӧдз
	0

	5-сянь 20-ӧдз
	0,5

	20 да унджык
	1


Коми Республика мутасын техника боксянь
ас вынӧн мунан машинаяс да мукӧд сикас техника,
аттракционъяс видзӧдан да найӧс уджӧдан юкӧнын 
дінмуын канму дӧзьӧр йылысь положение дорӧ 
2 №-а СОДТӦД
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын 
дінмуын канму контроль (дӧзьӧр) збыльмӧдігӧн 
быть колана корӧмъяс торкалан 
РИСК СЕРТИ ИНДИКАТОРЪЯС
Быть колана корӧмъяс торкалан риск серти индикаторъясӧн лоӧ сійӧ, мый:
бӧръя 3 тӧлысьӧн татшӧм жӧ воддза период серти 25%-ысь абу этшаджык вылӧ содӧма случай лыд («Гостехнадзор-эксперт» канму юӧртан системаӧ пырысь тӧдмӧгъяс серти), кор контроль улӧ веськалӧм мортӧс кыскӧма административнӧй кывкутӧмӧ;
бӧръя 3 тӧлысьӧн татшӧм жӧ воддза период серти 25%-ысь абу этшаджык вылӧ чинӧма техника лыд («Гостехнадзор-эксперт» канму юӧртан системаӧ пырысь тӧдмӧгъяс серти), кутшӧмлӧн эм техника боксянь видзӧдӧмсӧ нуӧдӧм йылысь вына эскӧдангижӧд.
Коми Республика мутасын техника боксянь
ас вынӧн мунан машинаяс да мукӧд сикас техника,
аттракционъяс видзӧдан да найӧс уджӧдан юкӧнын 
дінмуын канму дӧзьӧр йылысь положение дорӧ 
3 №-а СОДТӦД
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын 
дінмуын канму контроль (дӧзьӧр) серти 
МЕДШӦР ПЕТКӦДЛАСЪЯС
	Медшӧр петкӧдласлӧн ним
	Вояс да медшӧр петкӧдласъяслӧн торъя мога (прогнознӧй) значениеяс 

	
	2017
(подув  значение)
	2021
	2022
	2023
	2024
	2025

	Йӧз лыд, кодъяс пӧгибнитісны да (либӧ) доймалісны транспорт вылын лоӧмторъяс да ас вынӧн мунан машинаяс да мукӧд сикас техника, аттракционъяс уджӧдан правилӧяс торкалӧмкӧд йитчӧм лоӧмторъяс вӧсна,  100 сюрс олысь вылӧ
	0
	0
	0
	0
	0
	0


	Арталан формула

	К = (Рто + Рутм) x 100 000 / Н

	Переменнӧйяссӧ (тайӧ) расшифруйтӧм

	К - Йӧз лыд, кодъяс доймалісны транспорт вылын лоӧмторъяс да ас вынӧн мунан машинаяс да мукӧд сикас техника, аттракционъяс уджӧдан правилӧяс торкалӧмкӧд йитчӧм лоӧмторъяс вӧсна, 100 сюрс олысь вылӧ
Рто - Йӧз лыд, кодъяс пӧгибнитісны либӧ кодъяслӧн лоис дзоньвидзалунлы лёктор ас вынӧн мунан машинаяс уджӧдігӧн (техника боксянь видзӧдӧмсӧ нуӧдан юкӧнын (водзӧ – ТВ), морт
Рутм - Йӧз лыд, кодъяс пӧгибнитісны либӧ кодъяслӧн лоис дзоньвидзалунлы лёктор ас вынӧн мунан машинаяс уджӧдігӧн (тракторист-машинист эскӧданпаслӧн эмлун юкӧнын (водзӧ – ТМЭ), морт
Н - Коми Республикаса олысьяслӧн лыд, морт


Коми Республика мутасын техника боксянь
ас вынӧн мунан машинаяс да мукӧд сикас техника,
аттракционъяс видзӧдан да найӧс уджӧдан юкӧнын 
дінмуын канму дӧзьӧр йылысь положение дорӧ 
4 №-а СОДТӦД
Коми Республика мутасын техника боксянь ас вынӧн мунан машинаяс да мукӧд сикас техника, аттракционъяс видзӧдан да найӧс уджӧдан юкӧнын 
дінмуын канму контроль (дӧзьӧр) серти 
ИНДИКАТИВНӦЙ ПЕТКӦДЛАСЪЯС
	Петкӧдласлӧн номер (индекс)
	Петкӧдлас
	Арталан формулаяс
	Комментарийяс
(значениеяс гӧгӧрвоӧдӧм)
	Петкӧдласлӧн торъя мога значение (урчитӧма кӧ)

	Б
	Окталун серти петкӧдласъяс, кутшӧмъяс петкӧдлӧны оланпасӧн видзан донаторъяслысь видзчысянлун тшупӧдсӧ, мый тыдовтчӧ налы лёктор (ущерб) вӧчӧмсӧ чинтӧмын, контроль улӧ веськалысь субъектъяслӧн удж, материальнӧй да финансӧвӧй вӧдитчан ресурсъяссӧ да административнӧй да финансӧвӧй рӧскодсӧ тӧд вылӧ босьтӧмӧн контроль (дӧзьӧр) збыльмӧдан мероприятиеяс на серти нуӧдігӧн 

	Б.1
	Контроль да дӧзьӧр збыльмӧдан уджлӧн окталун

	1. Сэк, кор Утек /= 0, контроль да дӧзьӧр збыльмӧдан уджлысь окталунсӧ арталӧны татшӧм формула серти:
Б = 0,7 x Упр / Утек + 0,3 x Рпр / Ртек,
2. Сэк, кор Утек = 0, то Б-лы сетӧны > 1 значение
	Упр = А.1 - отчётӧй водзын мунысь периодын ущерб;
Утек = А.1 - отчётнӧй периодын ущерб,
Рпр - отчётӧй водзын мунысь периодын дӧзьӧр збыльмӧдан удж нуӧдӧм вылӧ рӧскод;
Ртек - отчётӧй периодын дӧзьӧр збыльмӧдан удж нуӧдӧм вылӧ рӧскод.
Сэк, кор Б > 1, дӧзьӧр збыльмӧдан уджыс окталуна.
Сэк, кор Б <= 1, дӧзьӧр збыльмӧдан уджыс абу окталуна
	> 1

	В
	Индикативнӧй петкӧдласъяс, кутшӧмъяс петкӧдлӧны контроль да дӧзьӧр збыльмӧдан уджлысь быдсикас нырвизьяссӧ

	В.1
	Индикативнӧй петкӧдласъяс, кутшӧмъяс петкӧдлӧны контроль улӧ веськалӧм юкӧнлысь веськыд серпассӧ

	В.2
	Индикативнӧй петкӧдласъяс, кутшӧмъяс петкӧдлӧны нуӧдан мероприятиеяслысь ногтуйсӧ оланпасӧн видзан донаторъяслы лоны вермана лёкторлысь (ущерблысь) медпозяна ыдждасӧ бырӧдӧм вылӧ найӧс веськӧдан юкӧнын

	В.2.1
	Нуӧдӧм мероприятиеяслӧн пай, %
	-
	-
	Дӧзьӧрувса объектъяслӧн ӧтувъя лыдысь 20%‑ысь абу этшаджык 

	В.2.3
	Объектъяслӧн пай, кодъяс вӧчисны торкалӧмъяс, мыйяс вӧсна лои вӧчӧма лёктор (ущерб) либӧ артмӧма сійӧс вӧчан грӧз, кутшӧмӧс эрдӧдӧма контроль да дӧзьӧр збыльмӧдан мероприятиеяс нуӧдӧм бӧрын, %
	D = Сн х 100% / Сп
	Сн - дӧзьӧрувса субъектъяслӧн лыд, кодъяс вӧчисны торкалӧмъяс;
Сп – дӧзьӧрувса субъектъяслӧн лыд

	Прӧверитӧм объектъяслӧн ӧтувъя лыдысь 5%‑ысь абу унджык

	В.3
	Индикативнӧй петкӧдласъяс, кутшӧмъяс петкӧдлӧны нуӧдӧм мероприятиеяслысь параметръяссӧ

	В.3.1
	Прӧверкаяс

	В.3.1.1
	Прӧверкаяслӧн ӧтувъя лыд, ед.
	-
	-
	-

	В.3.1.2
	Планӧвӧй прӧверкаяслӧн ӧтувъя лыд, ед.
	-
	-
	-

	В.3.1.3
	Подувъяс серти планысь ӧтдор прӧверкаяслӧн ӧтувъя лыд, ед.
	-
	-
	-

	В.3.1.18
	Прӧверкаяслӧн пай, кутшӧмъяслӧн бӧртасъяс вылӧ сетӧмаӧсь норасьӧмъяс, %
	D = M / P x 100%

	M - прӧверкаяслӧн лыд, кутшӧмъяслӧн бӧртасъяс серти сетӧмаӧсь норасьӧмъяс;
P - лоӧм прӧверкаяслӧн ӧтувъя лыд
	-

	В.3.1.23
	Планысь ӧтдор ветлӧмӧн прӧверкаяс нуӧдны сӧгласуйтӧм йылысь, кутшӧмъясӧс сӧгласуйтӧмын вӧлі ӧткажитӧма, канму контроль (дӧзьӧр), муниципальнӧй контроль збыльмӧдысь органъяссянь заявлениеяслӧн пай, кутшӧмъясӧс ыстӧма прокуратура органъясӧ, %
	Дз=А/Б*100%
	А - прокуратура органъясӧ ыстӧм заявлениеяслӧн ӧтувъя лыд, кутшӧмъясӧс сӧгласуйтӧмын вӧлі ӧткажитӧма
Б - прокуратура органъясӧ ыстӧм заявлениеяслӧн ӧтувъя лыд
	-

	В.3.1.24
	Прӧверкаяслӧн пай, кутшӧмъяслысь бӧртасъяссӧ шуисны туйтӧмӧн, %
	Дпн= П3/П1*100%
	П3 - прӧверкаяслӧн лыд, кутшӧмъяслысь бӧртасъяссӧ шуисны туйтӧмӧн, сы лыдын ёрдлӧн помшуӧм серти да прокуратура органъяслӧн предписание серти
П1 - прӧверкаяслӧн ӧтувъя лыд
	-

	В.3.1.25
	Прӧверкаяслӧн лыд, кутшӧмъясӧс нуӧдӧма канму контроль (дӧзьӧр), муниципальнӧй контроль збыльмӧдысь органъясӧн найӧс нуӧдан пӧрадок йылысь Россия Федерацияса оланпастэчаслысь корӧмъяссӧ торкалӧмӧн, кутшӧмъясӧс эрдӧдан бӧртасъяс серти канму контроль (дӧзьӧр), муниципальнӧй контроль збыльмӧдысь органъясса чина йӧз серти, кодъяс нуӧдісны татшӧм прӧверкаяссӧ, индӧма дисциплинарнӧя, административнӧя мыждан мераяс, ед.
	-
	-
	-

	В.3.1.26
	Прӧверкаяслӧн пай, кутшӧмъясӧс нуӧдӧма канму контроль (дӧзьӧр), муниципальнӧй контроль збыльмӧдысь органъясӧн найӧс нуӧдан пӧрадок йылысь Россия Федерацияса оланпастэчаслысь корӧмъяссӧ торкалӧмӧн, кутшӧмъясӧс эрдӧдан бӧртасъяс серти канму контроль (дӧзьӧр), муниципальнӧй контроль збыльмӧдысь органъясса чина йӧз серти, кодъяс нуӧдісны татшӧм прӧверкаяссӧ, индӧма дисциплинарнӧя, административнӧя мыждан мераяс, %
	D = Пн x 100% / Пв
	Пн - торкалӧмъясӧн нуӧдӧм  прӧверкаяслӧн лыд;
Пв - лоӧм прӧверкаяслӧн ӧтувъя лыд
	-

	В.3.1.29
	Планӧвӧй да планысь ӧтдор прӧверкаяслӧн пай, кутшӧмъясӧс эз артмы нуӧдны  прӧверка улӧ веськалӧм мортлӧн меститчанін (оланін) серти абутӧмлункӧд йитӧдын, кутшӧмӧс индӧма  канму юӧртан ресурсъясын,  организацияӧн юрнуӧдысьлӧн,  уполномочитӧм мӧд мортлӧн абутӧмлункӧд йитӧдын, прӧверка улӧ веськалӧм мортлӧн статус вежсьӧмкӧд йитӧдын,  производство объект киын кутысь вежсьӧмкӧд йитӧдын, прӧверитан удж юкӧн збыльмӧдӧмсӧ дугӧдӧмкӧд йитӧдын, %
	D = По x 100% / Пв
	Пн - прӧверкаяслӧн лыд, кутшӧмъясӧс эз артмы нуӧдны;
Пв - лоӧм прӧверкаяслӧн ӧтувъя лыд
	-

	В.3.1.30
	Прӧверкаяс нуӧдігӧн эрдӧдӧм инӧд торкалӧмъяслӧн пай,  кутшӧмъяс йитчӧмаӧсь предписаниеяс олӧмӧ пӧрттӧмкӧд, %
	-
	-
	-

	В.3.1.35
	Прӧверкаяслӧн кывкӧртӧдъяс серти индӧм административнӧй штрапъяслӧн ӧтувъя мында, шайт
	-
	-
	-

	В.3.1.36
	Мынтӧм (перйӧм) административнӧй штрапъяслӧн ӧтувъя мында, кутшӧмъясӧс индӧма прӧверкаяслӧн кывкӧртӧдъяс серти, шайт
	-
	-
	-

	В.3.2
	Пырся канму контроль (дӧзьӧр) збыльмӧдан режим

	В.3.2.1
	Объектъяслӧн лыд, кутшӧмъяс серти урчитӧма пырся канму контроль (дӧзьӧр) збыльмӧдан режим, ед.
	-
	-
	-

	В.3.2.2
	Объектъяслӧн пай, кутшӧмъяс серти пырся канму контроль (дӧзьӧр) збыльмӧдӧм бӧрын эрдӧдӧма торкалӧмъяс, %
	D = Он x 100% / Ов
	Он - объектъяслӧн лыд, кутшӧмъяс серти эрдӧдӧма торкалӧмъяс;
Ов - объектъяслӧн ӧтувъя лыд, кутшӧмъясӧс прӧверитӧма КНД дырйи
	Дӧзьӧрувса/ прӧверитӧм  объектъяслӧн ӧтувъя лыдысь 5%‑ысь абу унджык

	В.3.6
	Административнӧй инӧд торкалӧмъяс йылысь делӧяс серти производство

	В.3.6.1
	Административнӧй инӧд торкалӧмъяс йылысь сёрнигижӧдъяслӧн лыд, ед.
	-
	-
	-

	В.3.6.5
	Административнӧй инӧд торкалӧмъяс йылысь делӧяс видлалан бӧртасъяс серти индӧм штрапъяслӧн ӧтувъя мында, шайт
	-
	-
	-

	В.3.6.7
	Мынтӧм (перйӧм) штрапъяслӧн пай, %
	-
	-
	70%-ысь абу этшаджык

	В.3.6.2
	Административнӧй инӧд торкалӧм йылысь делӧ серти производствосӧ дугӧдӧм йылысь шуӧмъяслӧн лыд, ед.
	-
	-
	-

	В.3.6.3
	Административнӧя мыждӧмсӧ индӧм йылысь шуӧмъяслӧн лыд, ед.
	-
	-
	-

	В.4
	Индикативнӧй петкӧдласъяс, кутшӧмъяс петкӧдлӧны удж, материальнӧй да финансӧвӧй вӧдитчан ресурсъяслысь ыдждасӧ

	В.4.1
	Сьӧм ыджда, мыйта вичмӧдӧны республиканскӧй сьӧмкудйысь контроль (дӧзьӧр) збыльмӧдан мероприятиеяс нуӧдан периодӧ дӧзьӧр (контроль) серти могъяс олӧмӧ пӧртӧм вылӧ, сы лыдын уджысь мынтысян фонд вылӧ, сюрс шайт
	-
	-
	-

	В.4.2
	Штатнӧй единица лыд, ставнас, ед.
	-
	-
	-

	В.4.3
	Штатнӧй единица лыд, кодъяслӧн чина кывкутана могъясӧн лоӧ контроль да дӧзьӧр могъяс олӧмӧ пӧртӧм, ед.
	
	-
	-


